
MERCABILBAO AECC-REKIN ELKARLANEAN ARITUKO DA, TABAKORIK GABEKO MUNDU MAILAKO EGUNAREN KANPAINAN 

· Mercabilbaok, informazio puntuetan erretzaileei emango zaien fruta jarriko du, tabakoaren ordezko alternatiba osasungarri gisa 

· Maiatzaren 23tik 30era informazio puntuak instalatuko dira Bizkaiko bost eskualdetan, eta 29an baita Mercabilbaon bertan ere

Bilbon, 2014ko maiatzaren 21ean.- Mercabilbaok, Minbiziaren Aurkako Espainiako Elkarteak (aecc) maiatzaren 23tik 30era Bizkaiko bost eskualdetan aurrera eramango duen Tabakorik Gabeko Mundu Mailako Egunaren kanpainari lagunduko dio.

Biztanleak kontzientziatzeko eta sentsibilizatzeko astea da, tabakoa erretzeko ohitura utz dezaten, erretzeari uztea errazteko dauden aukerei buruzko informazioa emanez eta ohitura kaltegarri horri aurre egin ahal izateko ekintza osasungarriak planteatuz. Horretarako informazio puntuak instalatuko dira, eta bertan informazioa emango zaie oinezkoei, eta tabakoa uzteko arrazoiak emango dizkieten probak egingo zaizkie erretzaileei (koximetriak, nikotinaren mendekotasunari buruzko testak, etab.).

Mercabilbaok, bere aldetik, informazio puntuetan dauden pertsonek, tabakoaren aurreko alternatiba osasungarri gisa erretzaileei emango dieten fruta jarriko du. Eta, beste alde batetik, maiatzaren 29an, aecc erakundea MERCABILBAOn egongo da, informazio furgoneta batekin, Elikadura Unitatearen erabiltzaileen artean instalazioetan ez erretzeko egiten diren barne sentsibilizazio kanpainak indartzeko helburuz. Gainerako informazio puntuak ondoren adierazten direnak izango dira: 

· Maiatzak 23: informazio mahaia Deustuko Unibertsitateko eraikin nagusian. 

· Maiatzak 26: informazio karpa Leioako osasun etxeko zabalgunean. 

· Maiatzak 28: informazio karpa Errekalde plazan, Errekaldeko osasun etxearen aurrean. 

· Maiatzak 29: informazio furgoneta Gurutzetako plazan, Ospitale aurrean.

· Maiatzak 30: informazio mahaia Urtuellako Familia Sakratuaren plazan. 

Mercabilbaok aecc erakundearekin aurrera daraman elkarlana etengabea da, eta Elikadura Unitateak bizitza ohitura osasungarriak sustatzeko duen konpromisoaren barruan sartzen da. 

